Yumplatok

Pri nos sprei vaccine

po sildren po demplg’_/
bitwineiz2po17 /1

Ip pikinini blo yu e eiz bitwin 2 ane 17 (bipo
dempla kese 18) dempla ken gede da flu
medisin wea sprei po go insaid nos. Nomo nid
po yuze nidol.

Ol bin yuze nos sprei vaccine po oba 10 yia wea
ol kantri wase America ane Europe ane e bin
gibem po plenti million sildren.

Wiskain dis nos sprei vaccine
e wok

+ Da nos sprei vaccine e sprei em insaid da
nos.

+ E wok prapa kwik wea da nos, ane e go stil
wok nomata em sneeze apta da sprei.

+ Da vaccine e gad smol part blo da virus sik
ane e lane da bodi blo da pikinini po paite
da flu but e no go meke em sik.

+ Da nos sprei flu vaccine e wok seimkain
wase da flu nidol.

+ Seimkain wase ebri flu vaccine, e go gad
niu wan ebri yia, so ol sildren nid po gedem
ebri yia.

Uda ken gedem?

* Wea Queensland, sildren uda eiz 2, 3, 4 ane
5yia (bipo ol kam 6) no pei po gede da nos
sprei vaccine. E diskain bikoz dem sildrin
ken kam prapa sik prom da flu ane ken
pasem po nada sildren.

+ Dem sildren bitwin eiz 6 ane 17 (bipol ol
kam 18) ken gedem ip ol no laik nidol.

+ Da flu vaccine nidol e pri po ebriwan uda
eiz oba 6 mants.

Wanem nada ting ken apen

Dem nada ting ken apen e smol ane no go stap
po long taim. Sildren mait go:

+ gede nos run o nos go blok

+ gede ed sore

+ pil tired

* no wande kaikai plenti

But samtaiz ip sildren kam prapa sik prom da
vaccine. Den yu mas tekem po dokta.

Ebritaim spik po da dokta o chemist ip pikinini
blo yu e gad sam medikal problem. Tok po lokal
helth woka po paindaut wanem best po pikinini
blo yu.

Wea po go po gede vaccine

Pikinini blo yu ken gede vaccine wea:
+ dokta
+ chemist
« komuniti helth klinik
+ Aboriginal ane Torres Strait Islander
Community Controlled Health Service.

Yu no nid po gad Medicare card po gede flu
vaccine. Sam dokta mait ask yu po pei mani.

E seip po plenti pikinini po gede dem nada nidol
wea da flu vaccine but e gud aidia po tok wea
dem helth pipol blo yu po paindaut wanem best
po piknini blo yu.

Yumpla gud po protekt wanem impotant.

Yu ken gede mo inpomeisan baut
da pri flu vaccine, ane inpomeisan
wea langgus blo yu ip yu Google
‘flu facts qld’ o yuze dis QR Code.

Queensland
Government

SELIVERING

Q flufacts qld LN EIETId 6]

FOR QUEENSLAND




